
АННОТАЦИЯ 
Ушбу мақолада Сурхондарё вилояти ҳудудида 1924- йилги  миллий -озодлик  ҳаракати 

ва унинг натижалари ҳакида архив маълумотлари орқали таҳлил қилинади. Мустабид тузум 
ўзини босқинчилик ҳаракатларини яшириш мақсадида маҳаллий аҳоли орасида миллий 
озодлик курашини олиб бораётган кучларни босмачиликда айблаб, уларнинг 
ҳаракатларини қўллаб қувватламасликка чақирди. Аммо Иброҳимбек истиқлолчиларни 
бирлаштириб, уларнинг сафини 2500 кишига етказади, аммо маҳаллий аҳоли узоқ давом 
этган бу ўзаро курашлардан тинкаси қуриган эди. 

Калит сўзлар : Мухолифат, Боботоғ, Салим Пошо, “босмачилик” 
 

Акмал Менглибоев, 
Преподаватель Института предпринимательства и  

педагогики Денова доктор философии (PhD) по истории 
 

ВТОРОЙ ЭТАП НАЦИОНАЛЬНО-ОСВОБОДИТЕЛЬНОГО ДВИЖЕНИЯ В 
СУРХАНДАРЬИНСКОЙ ОБЛАСТИ И ИСТОРИЧЕСКИЙ АНАЛИЗ 

 
АННОТАЦИЯ 

В статье на основе архивных данных анализируется национально-освободительное 
движение 1924 года и его результаты на территории Сурхандарьинской области. Режим 
Мустабидов обвинил силы в подавлении национально-освободительной борьбы среди 
местного населения с целью сокрытия действий вторжения и призвал не поддерживать их 
действия. Но Иброхимбек объединяет независимых и увеличивает их ряды до 2500 человек, 
но местное население устало от этих длительных боев. 

Ключевые слова: Оппозиция, Боботог, Салим Пошшо, «печать». 

THE SECOND STAGE OF THE NATIONAL LIBERATION MOVEMENT IN 
SURKHANDARYA DISTRICT AND HISTORICAL ANALYSIS 

 
ABSTRACT 

This article analyzes the national liberation movement of 1924 and its results in the territory 
of Surkhandarya region using archival data. The Mustabid regime accused the forces of suppressing 
the national liberation struggle among the local population in order to hide the invasion actions and 
called not to support their actions. But Ibrohimbek unites the independents and increases their ranks 
to 2500 people, but the local population was tired of these long-lasting battles. 

Index Terms: Opposition, Bobotog, Salim Poshsho, "printing". 
 
1. Долзарблиги:  
Совет даврида мавжуд сиёсатга ишонтириш, халқнинг тинч-тотув яшашга бўлган 

муносабатини таъминлашда большевистик тарғибот устунлик қилади. Мухолифатдаги 
кучлар тарафидан олиб борилган мафкуравий ишлар ҳамда тарғибот-ташвиқот ҳаракатлари 
ва ҳаттоки, оташин нутқлар, дўқ-пўписалар, камситишлар, баландпарвоз гаплар, уруш-
жанжал ичида қолган халқ ниҳоятда эсанкираб, кимга ишонишни, қаёққа эргашишни 
билмай гангиб қолган эди. Бундай шароитда ҳарбий устунликка эришган совет ҳукумати 
ишга дадил киришиб, сиёсат майдонида бошқарувни ўз қўлига олади. Шеробод, Денов, 
Сариосиё, Бойсун, Юрчи, Жарқўрғон, Боботоғ ҳудудларида Хуррамбек бошлиқ Ҳайит 
кал, Мустафокулбек, Раҳмонбек, Раҳмонберди, Салом калта, Соҳиб командир, Берди Додҳо, 
Ўтанбек, Ахмадхон эшон ва бошқа курашчилар тенгсиз жангларда қизил армия 
қўшинлари ва совет хукумати тарафдорларига қарши «Муқаддас ислом учун!»; «Она-
тупроқ мустақиллиги учун!» кураш олиб борадилар. Ҳар икки тараф ғалаба учун кескин 
кураш олиб бориб, кўплаб кишилар қурбон бўладилар. Минглаб гектар экинлар, боғ-
роғлар пайҳон қилиниб, асрлардан буён сақлаб келинаётган маданият обидалари вайрон 
этилиб, халқ аёвсиз таланиб, бор-будидан ажралади. Шарқий Бухоро ҳудудидаги тоғли 
ўлкаларда 1924 йил январ ойида миллий-озодлик курашлари олиб бораётган 24 та гуруҳ 
бўлиб, уларда 1740 жангчи бор эди[1]. 

2.Методлар ва ўрганилганлик даражаси: 
Сурхондарё вилояти худудида 1924 йил миллий озодлик ҳаракатларига Турди 

тўқсабо, Берди Абдураззок, раҳбарлигида 2170 киши иштирок этди. Бу харакатга йирик  
ер эгалари чорвадорлар, ҳунармандлар ҳамда ҳунармандчилик, косиблик устахоналари 
эгалари иштирок этдилар. Чунки собиқ совет ҳукумати феодал бойлар ва диндорларга 
қарши кураши ниқоби остида маҳаллий аҳолини мол-мулкини тортиб олиш ҳамда 
босқинчилик ва талончилик билан шуғулланиши оқибатида халқ оммаси бу сиёсатдан 
норози бўлган эди. Миллий урф-одатлар, миллий камситиш сиёсати гуёки, босмачиликка 
қарши кураши ниқоби билан боғланган эди. 1925 йил 8 августда Мустафоқул 
раҳбарлигидаги халқ озодлик гуруҳи тинимсиз олиб борган кураши натижаси Туркистон 
сиёсий бошқармаси раҳбарлари жиддий ташвишга тушиб, ушбу ҳаракатни шафқатсизлик 
билан бостирди. Натижада кўплаб бегуноҳ аҳоли ҳам қириб ташланиб, мол-мулки тортиб 
олинди ҳамда яшаб турган жойидан қувғин қилинди. 

Мустабид тузум ўзини босқинчилик ҳаракатларини яшириш мақсадида маҳаллий 
аҳоли орасида миллий озодлик курашини олиб бораётган кучларни босмачиликда айблаб, 
уларнинг ҳаракатларини қўллаб қувватламасликка чақирди. Аммо Иброҳимбек 
истиқлолчиларни бирлаштириб, уларнинг сафини 2500 кишига етказади, аммо маҳаллий 
аҳоли узоқ давом этган бу ўзаро курашлардан тинкаси қуриган эди. Бу курашларда 

муҳим стратегик жой бўлган Бойсуннинг ўрни ниҳоятда катта эди. Икки ўртадаги 
жанглар вақтида Бойсун бир неча бор қўлдан-қўлга ўтиб туради. 

Умуман Сурхон воҳаси: Боботоғ этаклари, Шеробод, Денов ва Юрчи мавзелари 
кўплаб шиддатли жангларнинг гувоҳи бўлади. Бироқ Анвар Пошшонинг халокати ва 
Салим Пошшонинг Афғонистонга чиқиб кетиши оқибатида бутун Бухородаги қизил 
армияга қарши ҳаракат Иброҳимбек тимсолида яна аввалгидек ўзининг ягона 
қўмононига эга бўлди[2]. Иброҳимбек Ғарбий Бухоро (Бухоро, Кармана ва Нурота 
вилоятлари)даги қўрбошилар гуруҳларига умумий раҳбарликни ўз қўлига олди.  

Иброхимбек миллий озодлик ҳаракатига раҳбарлик қилиб, маҳаллий аҳолини қўллаб 
қувватлаши туфайли Бухоро амирига 10 минг бухоро тангаси, 2000 қўй, 300 от, 30 туя юборди. 
Миллий озодлик ҳаракати иқтисодий-сиёсий Маркази Лоқай вилояти бўлиб, маҳаллий аҳоли 
Миллий озодлик ҳаракатини қўллаб қувватлади[3]. 1923 йилда Россия Туркистондаги 
ватанпарварлик ҳаракатини тамоман йўқ қилиш учун катта харбий куч ташлайди. Бу 
кучлар асосан Шарқий Бухорода ҳаракат қилаётган Иброҳимбек қисмларига қарши 
ташланганди. 1923 йил ноябрда совет ҳокимияти Лоқайда ер-сув ислоҳоти ўтказиб, маҳаллий 
деҳқонларга ер-сув бериш эвазига Миллий озодлик ҳаракатидан чалғитиш, маҳаллий озодлик 
курашчиларини “босмачиликда” айблаб, Совет ҳукумати Лақайла аҳолини ўзига ағдариб 
олиш учун  120 тонна буғдой, 35 тонна кунгли халқ ҳисобидан олди. 160 тонна буғдой экиш 
учун берилди[4]. 1923 йил сентябрда Иброҳимбек Ўрта қайнар қишлоғини эгаллаб, бутун 
озодлик кучларини туплаб, Қизил Армия билан кучли жангларни олиб бориб, кучлар тенг 
бўлмаганлиги туфайли 200 кишидан ажралиб 2 кунлик зарбалари туфайли Етимтоғ ҳудудида 
ҳал қилувчи тангларда 500 кишидан ортиқ миллий озодлик ҳаракати қатнашчилари ҳалок 
бўлди. Натижаа Иброҳимбек 1923 йил октбрда Ҳисордан чекиниб Боботоғ тизмаларига 
чекиниб Сурхондарё ҳудудига кириб келди [5]. 

3.Тадқиқот натижалари: 
1923 йил октябрда Қизил Армияга қарши шиддатли жанглар олиб борилиб, 

Иброҳимбек 3800 кишилик миллий озодлик ҳаракатига раҳбарлик қилиб Жонлиқ қишлоғида 
Қизил Армияни мунтазам қуролланган армия билан шиддатли жанг олиб бориб, хал қилувчи 
зарбалар берди. Иброҳимбек раҳбарлигидаги Миллий озодлик ҳаракатини бостириш учун 
Совет ҳукумати 1-чи махсус отлиқ армиясини тўлиқ қуроллантириб, 800 қилич, 720 найзали 
милтиқ, 5 та станновой ва 16 та қўл пулёмети билан таъминланди. Шунингдек Шарқий 
Бухородаги Миллий озодлик ҳаракатини бостириш мақсадида мунтазам Қизил Армия 
қўшинларига 1425 қилич етказиб бериб, махсус тайёрларликдан ўтган 279 та пиёда ва 3306 
отлиқ қўшинларини сафарбар этди[6]. 1923 йил декабр охирида мунтазам Қизил Армия 
қўшинларига қарши Иброхимбек янги миллий озодлик кучларни бирлаштириб кучли зарбалар 
берди. Маҳаллий аҳоли Иброҳим қўшинларни қўллаб-қувватлаб, озиқ-овқат, ем-хашак ҳамда 
кийим бош билан таъминлади. Шарқий Бухоро кучли уруш алнгасига айланиб, йирик қўрбоши 
уюшмалари бирлашиб, шарқий Бухорода Совет ҳокимиятни хавф остига салиб қўйди. Совет 
ҳукумати Иброхимбек раҳбарлигидаги миллий озодлик ҳаракатини бостириш мақсадида 
бутун чора-тадбирларни ишга солиб, нуфузли дин раҳнамоларни, эшон, муфтийларни 
мажбурлаб Иброхимбекни Армия жосуси, Ватан хоини, камбағал бечора қашшоқ халқни 
бошига кулфат келтирувчи шахс даражасига тушунтиришга мажбур қилди. 

1924 йил январда Совет ҳукумати Бухорода махсус Диний уламолар йиғилишини 
ўтказиб, ушбу йиғилишда босмачиларни, революция душманларни жосуслрни Совет 
ҳукуматини ва меҳнаткаш халқни душмани деб эълон қилиб махсус баённома эълон қилди. 
Бухоро халқига гўёки ҳақиқий халқ душмани “Англия империализмни бўлиб, Англия бутун 
исломни очиқ душман. Бизни душманимиз ўта айёр, ёвуз ҳамда ваҳший бўлиб, ушбу душман 
Шарқдан то Ислом марказига бўлган ҳудудларда ёвузлик ишларни олиб бормоқда”. Англияга 
қарши бутун ислом ва мусулмон дунёси ўтли ва кучли курашга бирлашшишимиз, Англияга 
қарши кураш йўлида халок бўлиб исломни поклигини сақлабга бутун халқни курашга 
чақирамиз. Деган ҳитобнома эълон қилинди [7]. 

Ушбу баённома очиқ ҳолда бланд товуш билан йиғилиш қатнашчиларига ўқиб берилиб, 
Англияни уи ёвуз ниятларни қўллаб қувватлаётган, жосуслик қилаётган кучларгша қарши 
кучларни бирлаштириш, Қизил Армияни оммавий қўллаб қувватлаш масаласи чақириқни бош 
мавзуси қилиб олинди. Совет ҳукумати топшириғи билан Бухорони катта эшони ҳожи 
Домулло Донахон раҳбарлигидаги элчилар Иброхимбек ҳузурига юборилиб, қаршилик 
кўрсатиш бефойда эканлигини, Совет ҳукуматига таслим бўлиб, қуроллар топширишни 
таклиф этди. Бироқ Иброхимбек ўз кураши йўлини Англия импераилизми учун эмас балки 
Ватан мустақиллиги, озодлиги учун сарфлашга бағишлагнлигии қайд этиб, Совет ҳукуматига 
таслим бўлмаслигини қайд этди[8]. 1924 йил бошларида Ўрта Осиё миллий озодлик ҳаракати 
деярли бостирилиб, Анворпошшо ва Салим раҳбарлигидаги ҳаракатлар тўлиқ бостирилган 
бўлсада, Ўрта Осиёда Иброҳимбек раҳбарлигидаги миллий озодлик ҳаракати кучайиб, ушбу 
озодлик курашни Бухоро Амири Саид Олимхон Афғонистонга туриб қўллаб қувватлаб, 
Эрондаги Машҳад банки ҳисобидан маблағ билан таъминлаб турди. Иброҳимбек Шарқий 
Бухородаги кичик миллий озодлик дасталарни бирлаштириб, ушбу ҳаракатга Тожикистонни 
Лоқай вилояти асосий таянч бўлди[9]. 

1924 йил февралда Қизил Армияни мунтазам армияси Лоқай вилоятини ингичка 
қишлоғида Иброхим қўшинлари билан ҳал қилувчи жанг олиб бориб, кучлар тенг бўлмаслиги 
туфайли катта кучлар йўқотиб, чекин деб, Афғонистон ҳудудига ўтиб кетди. 1924 йил ёзида 
Иброҳимбек 600 кишилик катта қўшин билан Тожикистоннинг Панж дарёси орқали ўтиб, 
Лоқай, Боботоғ, Бойсун ҳудудларни эгаллаб Қизил Армия қўшинларига жиддий зарбалар 
берди[10]. 

4. Хулосалар:  
Совет ҳукумати бутун чора-тадбирларини ишга солиб, мукаммал қуролланган 

мунзазам армияни сафарбар этиб 1924 йил охирида иброхимбек раҳбарлигидаги миллий 
озодлик кучларига қарши хужумга ўтди. Ушбу ҳаракатда Совет ҳукумати турли воситаларни 
ишга солиб, миллий озодлик ҳаркати кучларига қарши иғво, тухматлар уюштириб, жосуслик 
ҳаракатидан кенг фойдаланиб, қўрбошларни бир бирига қарши қуриб, хатто мажбурий 
суръатда дин пешволарини номозлар олдидан Иброхимбекни лаънатловчи тарғиботларга 
ундади. Халқни ишончини қозониш мақсадида камбағал халққа нон, дон, ер-сув берилишини 
тарғиб қилиб, миллий озодлик курашини  олиб бораётганларни “халқ душмани” деб эълон 
қилиб. Уларни пешонасига “босмачи” деган тамға босилди. Совет ҳукумати 1924 йил олиб 
борган талончилик ва босқинчилик сиёсати асосида “босмачилик” тўла тугатилди деган 
баландпарвоз чақириқларига қарамай миллий озодлик ҳаракати давом этиб, миллий маънавий 
қадриятларни, урф-одатларини. Анъаналарни сақлаб қолишга жиддий киришиб, қаршилик 
ҳаракатини давом эттирди. 

